ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

 1. Իրավական ակտի անհրաժեշտությունը (նպատակը). 
Հայաստանի Հանրապետության կառավարության որոշման նախագծով նախատեսվում է 2025 թվականի պետական բյուջեով Հայաստանի Հանրապետության կրթության, գիտության, մշակույթի և սպորտի նախարարությանը հատկացված միջոցների հաշվին կատարել վերաբաշխում, որը բխում է Հայաստանի Հանրապետության կառավարության 2023 թվականի դետեմբերի 7-ի 2145-Լ որոշմամբ հաստատված Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությամբ սահմանված հանրության շրջանում առողջ ապրելակերպն ու ֆիզիկական առողջ ակտիվությունը խթանելու նպատակից:

2. Ընթացիկ իրավիճակը և խնդիրները.
Հայաստանի Հանրապետությունը բնակչության կանոնավոր ֆիզիկական ակտիվության առումով հետ է մնում զարգացող երկրներից, որտեղ ֆիզիկական կուլտուրայով զբաղվում է բնակչության ավելի քան 40-50%-ը: Հայաստանում (ըստ Հայաստանի Հանրապետության վիճակագրական կոմիտեի տվյալների) 2016 թվականի դեկտեմբերի 30-ի դրությամբ նշվել է բնակչության ավելի քան 7%-ի ֆիզկուլտուրային կանոնավոր զբաղվածություն, իսկ 15 տարեկան և ավելի բարձր տարիքի բնակչության շրջանում ֆիզիկական թերակտիվության ցուցանիշը կազմել է 16,5%: Ֆիզիկապես թերակտիվ տղամարդկանց և կանանց տոկոսային հարաբերակցությունը կազմել է, համապատասխանաբար՝ 10,4 և 22,3%: Հայաստանի Հանրապետության կառավարությունը առաջնահերթ է դիտում հանրության շրջանում առողջ ապրելակերպի և ֆիզիկական ակտիվության խթանումը։ 
Առաջարկվող ծրագիրը կդառնա այն նյութատեխնիկական բազան, որ համայնքային միջավայրը, բակերը, դպրոցներին հարակից հատվածները կդարձնի ավելի առողջ և սպորտային, բացօթյա մարզահրապարակների առկայությունը հնարավորություն կտա հասարակության բոլոր խմբերին մարզվել անվճար պայմաններում, իսկ սպորտային մասսայական միջոցառումների և մրցումների անցկացումը, պլանավորվող քարոզարշավը ոչ միայն ավելի կմոտիվացնեն երիտասարդներին և երեխաներին զբաղվելու սպորտով և ֆիզիկական կուլտուրայով, այլև կխթանեն հասարակության զագացման համար անհրաժեշտ արժեքներ՝ պայքարելով արատավոր բարքերի և ընկալումների դեմ: Կարևոր է նշել, որ սպորտային և մրցակցային արդար միջավայրում մեծացող երեխայի մեջ ձևավորվում է կարգապահություն, ընկերասիրություն, հարգանք, թիմային մտածելակերպ, համարձակություն և դժվարությունների առաջ չհանձնվելու կամային հատկանիշներ:
Հայաստանի «Սթրիթ Վորքաութ» ֆեդերացիան սկսած 2013թ. ջանում է Հայաստանում զարգացնել մասսայական սպորտը, առողջ ապրելակերպը և վորքաութ մարզաձևը: Այս տարիների ընթացքում ձևավորվել են սթրիթ վորքաութով զբաղվող խմբեր Հայաստանի 13 համայնքներում (Երևան, Գյումրի, Վանաձոր, Աբովյան, Նոր Հաճն, Արտաշատ, Արարատ, Հրազդան, Կապան, Բերդ, Թալին, Իջևան), ինչպես նաև կառուցվել 25-ից ավել մարզահրապարկներ, (30-ը Երևանում, 3-ը մասնավոր, 4-ն Աբովյանում, 2-ական Դիլիջանում և Արենիում, 5-ը Գյումրիում, 1-ական Վանաձորում, Մեծամորում, Նոր Հաճնում, Եղեգնաձորում, Ստեփանավանում և Իջևանում) որոնցում կանոնավոր մարզվում են համայնքների բնակիչները (սիրողական մարզվողների քանակը մոտ 3000 հոգի): 

3. Կարգավորման նպատակը և բնույթը.
[bookmark: _GoBack]Անհրաժեշտություն է առաջացել Հայաստանի Հանրապետության կրթության, գիտության, մշակույթի և սպորտի նախարարության «1148. Արտադպրոցական դաստիարակության ծրագիր ծրագրի «11001. «Արտադպրոցական դաստիարակություն» միջոցառման համար նախատեսված գումարից 11834.4 հազ.դրամ ուղղել Հայաստանի Հանրապետության կրթության, գիտության, մշակույթի և սպորտի նախարարության «1163.Մասսայական սպորտ» ծրագրի «11029. Վորքաութ մարզաձևի զարգացում և մասսայականացում միջոցառմանը: Ոչ ֆինանսական ցուցանիշների փոփոխություններ չեն առաջանում: Ծախսերի նվազեցում նախատեսող միջոցառման գծով մինչև տարեվերջ գումարների վերականգնման անհրաժեշտությունը բացակայում է: Առաջարկվող վերաբաշխումը՝ հաջորդ տարիներին Հայաստանի Հանրապետության պետական բյուջեի ծախսերի վրա ազդեցություն չի ունենա: 
Նախահշիվը կցվում է:

4. Ակնկալվող արդյունք.
Իրավական ակտի ընդունումը կնպաստի հանրության շրջանում վորքաութ մարզահրապարակների քանակի ավելացմանն ու հնարավորություն կտա վորքաութով զբաղվելու մշակույթը ինտեգրել համայնքների սոցիալական միջավայրին, որպեսզի մարզումները և սպորտով զբաղվելն ընկալվի որպես առօրյա կյանքի բաղկացուցիչ մաս:
Առաջարկվող վերաբաշխման համաձայն նախատեսվում է՝
- կազմակերպել մեկական մարզահրապարակի բացման միջոցառումներ Կապան, Ջերմուկ, Ճամբարակ և Բերդ համայնքներում։
- ծրագրի մեկնարկին զուգահեռ իրականացնել իրազեկող տեսանյութերի նկարահանում և ակտիվ տարածում սոցցանցերի միջոցով նպատակն է բարձրացնել ծրագրի մասին իրազեկվածությունը երիտասարդների շրջանում, հատկապես նշված համայնքներում բնակվող բնակիչների շրջանում։ 
- Workout Academy կրթական ծրագրի շրջանակներում նշված 4 համայնքներում արդեն իսկ դպրոցներում աշխատող ֆիզկուլտուրայի մասնագետներից ընտրել 2 ական մասնագետ և կազմակերպել վերապատրաստման դասընաթ, վուքաութ մարզաձևի ուղղությամբ գիտելիների խորացման նպատակով։ Դասընթացը անցնելու է ամբողջությամբ առցանց տարբերակով, Միջազգային WSWCF միջազգային ֆեդերացիայի կողմից պատրաստված կրթական ծրագրով։
- ուսուցողական տեսանյութերը (5 տեսանյութ) նկարահանել ֆեդերացիայի մարզիչների մասնակցությամբ, և այդ տեսանյութերը QR կոդերի միջոցով հասանելի են լինելու Հայաստանում մինչ այս կառուցված և ապագայում կառուցվելիք բոլոր վորքաութ տեսակի մարզահրապարակներում։

5. Կապը ռազմավարական փաստաթղթերի հետ.
Իրավական ակտը բխում է Հայաստանի Հանրապետության կառավարության 2023 թվականի դեկտեմբերի 7-ի 2145-Լ որոշմամբ հաստատված Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունից։

6.Նախագծի մշակման գործընթացում ներգրավված ինստիտուտները և անձինք
Կրթության, գիտության, մշակույթի և սպորտի նախարարություն:

7. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Վորքաութ մարզաձևի զարգացմանն ուղղված միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի ընդունմամբ 2025 թ. կպահանջվի 11834.4 հազ. դրամ, 2025 թ․ նախարարության ընդհանուր հատկացումներից: 
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի: Վերաբաշխումն իրականացվում է նախարարության 2025 թվականի պետական բյուջեով ընդհանուր հատկացումների հաշվին:

8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
 Չկան: 
